
Духоўны павадыр, прывідны тыгр і нікчэмная маці!

Памылковы светапогляд

Трынаццацігоддзе Мэган

Школьная паездка Мэган

Школьныя экзамены Мэган

Падпісчыкі Мэган

Мэган і пошукі ката

Мэган і спадарыня-мэр

Мэган сутыкаецца з цкаваннем

Візіт бабулі і дзядулі Мэган

Хвароба бацькі Мэган

Мэган едзе на канікулы

Мэган і злодзей

Мэган і веласіпедыст

Мэган і бабулька

Сад Мэган

Мэган ідзе ў заапарк

Мэган ідзе ў паход

Мэган і кулінарны конкурс ЖІ

Мэган на коннай прагулцы

Мэган катаецца на яхце

Мэган на карнавале

Меган на калядах

Меган падхапіла Covid-19



ПРЫСВЯЧЭННЕ

Гэтае выданне я прысвячаю сваёй жонцы, Праном Джонс, у падзяку за яе імкненне максімальна спрасціць мне жыццё, наколькі гэта ў яе сілах, што выдатна ў яе атрымліваецца. І таксама маім бацькам, Коліну і Мэрыен, за цудоўнае выхаванне, якое яны падаравалі мне і маім братам.

Карма дае кожнаму па справядлівасці.



ДЗЯКУЮ

маёй жонцы Праном за яе цярпліваць, а таксама свайму сябру Лорду Дэвіду Проссэру за дапамогу з дызайнам вокладкі.



ЦЫТАТЫ ДЛЯ НАТХНЕННЯ

“Не бярыце нічога на веру толькі таму, што вы гэта пачулі,

Не верце ва ўсё толькі таму, што шмат людзей кажуць пра гэта,

Не верце ва ўсе толькі таму, што так пішуць у кнігах вашай рэлігіі,

Не верце ва ўсе толькі таму, што так кажуць настаўнікі і старэйшыя,

Дзейнічайце не згодна з традыцыямі, якія перадавалі з пакалення ў пакаленне,

А паводле сваіх назіранняў і аналіза, калі іх вынікі пасуюць да прычыны, а самі дзеянні паспрыяюць дабрабыту і прынясуць карысць не толькі аднаму чалавеку, а ўсім. Прыміце гэты прынцып і жывіце згодна з ім”.

Гаутама Буда

∞ ∞ ∞

Велькі Дух, чый голас нясе вецер, пачуй мяне! Дапамажы мне здабыць больш моцы і ведаў.

Каб я мог кожны дзень назіраць за барвова-чырвоным захадам сонца. Каб рукі мае з павагай прыймалі ўсё тое, што ты даеш мне.

Адкрый мне патаемныя сакрэты, якія хаваюцца пад кожым лістом і каменем, як ты вучыў людзей з даўніх часоў.

Дазволь мне карыстацца сваёй сілай! Не дзеля таго, каб здабыць больш велічы, чым у брата майго, а каб адолець самага велькага майго ворага – самога сябе.

Дапамажы заўсёды быць перад табой з чыстымі рукамі і адкрытым сэрцам, каб калі час мой на Зямлі падыдзе да схілу, Дух мой паўстаў перад табой без сораму.

(На аснове традыцыйнай малітвы племя Сіу)

1 ВЫБАР ХОБСАНА

Мэган ледзьве стрымлівала слёзы, яе ізноў зачынілі ў вугальным падвале. Ёй было ўсяго дванаццаць гадоў, і яна ніяк не магла зразумець, навошта маці так жахліва абыходзіцца з ёю. Такое здаралася і раней, з паўтузіна разоў, але, здаецца, бацька нічога пра гэта не ведаў. Сама яна ніколі яму не расказвала і была ўпэўнена, што маці таксама ніколі б не распавяла пра такое.

Між імі з маці была сакрэтная дамова не падводзіць адна адну, але ж зараз яна зноў апынулася тут. Сядзела ў падвале ў брудзе і пылу, а нейкія невядомыя жахлівыя істоты пэўна зараз разглядалі на яе.

Яна дакладна не ведала, якія. Цемра была апраметнай, і дзяўчынка з усяе сілы трымалася, каб не заплакаць і не пачаць маліць маці выпусціць яе. Яна ўжо прасіла ў папярэднія разы, але кожны раз маці выдумляла неабгрунтаваныя патрабаванні, якія трэба было выканаць для вызвалення. Патрабаванні, у гэтым Мэган была цалкам упэўнена, якія яна б не здолела выканаць нават калі б намагалася з усіх сіл.

Часам дзяўчынцы здавалася, што толькі яна адна і ставіцца сур’ёзна да іх пагаднення.

Нягледзячы на ўсе намаганні, слёзы ізноў пабеглі па шчоках, пракладваючы нябачныя ў цемры раўчукі па яе брудным ад пылу твары, змываючы вугальны пыл на школьную форму. Гэта было ўжо занадта, сапраўды занадта. Як магла асоба, якая так добра разумела яе, так жудасна абыходзіцца з ёю – са сваёю адзінаю дачкою?

Мэган мімаволі падскочыла, калі маці наўмысна грукнула пыласосам у дзверы, праходзячы паблізу. У падвале не было ніводнага праменьчыка святла, які б мог яе супакоіць, таму дзяўчынка зрабіла тое, што раней дапамагала ёй больш за ўсё, і ўскараскалася на кучу вугалю бліжэй да сцяны, а потым направа, пакуль не дабралася ў самы вугал.

Там яна шчыльна абгарнула ногі сваёй доўгай спадніцай, каб нішто не змагло запаўзці пад вопратку, і ўклала яе пад сябе. Потым зашпіліла ўсе гузікі на блузцы, падцягнула вышэй шкарпэткі, нацягнула світар на галаву і схавала далоні ў рукавы. Гэта, як ведала Мэган, бараніла яе яшчэ і ад жыхароў вугальнага падвала. Яна не баялася прывідаў ці іншых зданяў такога кшталту, хаця на самой справе менавіта яны і былі крыніцай праблемы. Яна проста не пераносіла, калі насякомыя поўзалі па ёй, не зносіла нават і думкі пра тое, што яны ўкусяць яе, і будуць піць яе кроў. Павукоў яна таксама ненавідзела, але загарнуўшыся ў школьную форму, нібы ў кокан, была ўпэўнена ў тым, што над шкарпэткамі засталося хіба толькі некалькі сантыметраў голай скуры, да якой маглі б далезці гэтыя жудасныя паўзучыя істоты. Дакладней, усяго пару квадратных сантыметраў толькі з бакоў, таму што яна абхапіла калені рукамі і моцна прыціснула іх да грудзей.

Яна хацела б знайсці ў сабе моц, каб спыніць рыданні. Хаця б ненадоўга. Але разумела, што ўрэшце ўсё роўна перастане, калі дачакаецца вызвалення. Яна нават ведала дакладны час, калі яе выпусцяць – блізка да паловы шостага ўвечары, каб быў час прывесці сябе ў парадак, перш чым з працы вернецца бацька.

Меган разумела, чаму маці так робіць. Гэта адбывалася таму, што яна баялася, а Мэган не. Маці баялася за сваю дачку, а таму хацела напалохаць і яе. Але ж праблема была ў тым, што Мэган не палохалася і не бачыла нічога такога, каб баяцца. Яна спрабавала патлумачыць гэта маці сотню разоў, але тая заўсёды проста прымушала яе замаўчаць або фігуральна, або літаральна, як цяпер.

Абодва яе бацькі былі католікамі, але маці вельмі строга прытрымлівалася каталіцкіх догмаў, а бацька быў зусім не такім. Маці баялася таго, якім будзе жыццё пасля смерці, ак яна казала – не за сваё, бо лічыла сябе добрай каталічкай і была ўпэўнена, што ёй ужо гарантавана месца на Нябёсах, калі яна будзе і далей выконваць свае абавязкі. Але ў дачыненні да Мэган праблема была ў тым, што маці лічыла часткай сваіх абавязкаў замыкаць дачку ў вугальным падвале, менавіта таму яна зараз і сядзела тут.

Бацька таксама паходзіў з каталіцкай сям’і, але быў не такім суровым, як маці. Ён лічыў, што калі людзі хочуць рызыкаваць патрапіць у вечныя пакуты, гэта іх выбар. Ён клапаціўся пра сваю душу і душы сваіх любімых людзей, але пры тым верыў і ў неабходнасць пэўнага вольнага выбару, нават для маленькіх дзяўчынак.

Мэган любіла абодвух бацькоў нягледзячы на тое, што рабіла маці ў дачыненні да яе, таму што хаця і была яшчэ не дарослай, але разумела, што маці імкнецца рабіць так, як лічылць найлепшым для яе. Дзяўчынка нават спрабавала любіць іх з аднолькавай сілай, але на думку Мэган праблема была ў тым, што ў маці мабыць не было добрых Настаўнікаў, або яна была занадта напалоханай, каб верыць сваім уласным вачам, вушам ці пачуццям.

